
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՀՈԿՏԵՄԲԵՐԻ 17-Ի N986 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

«Բնապահպանական և բնօգտագործման վճարների մասին» Հայաստանի Հանրա​​պե​տութ​յան օրենքի 11-րդ և 11.1-ին հոդվածներին համապատասխան՝ Հայաս​տանի Հանրա​պե​տության կառավարությունը որոշում է. 

1. Հայաստանի Հանրապետության կառավարության 2001 թվականի հոկտեմբերի 17-ի «Բնապահպանական և բնօգտագործման վճարների մասին» Հայաստանի Հան​րա​​​պե​տութ​յան օրենքի կիրարկումն ապահովող միջոցառումների մասին» N986 որոշ​ման մեջ կա​տա​րել հետևյալ փոփոխությունները`

1) որոշման 1-ին կետի «ա» ենթակետով հաստատված բնապահպանական և բնօգ​​տա​գործման վճարների հաշվարկման ու վճարման կարգում՝
ա. 3-րդ կետի «գ» ենթակետը շարադրել հետևյալ խմբագրությամբ.

«գ) վճարի մյուս տեսակների համար՝ Հայաստանի Հանրապետության բնա​պահ​պա​​նութ​յան նախարարության բնապահպանության և ընդերքի տեսչական մարմինը (այսուհետ` լիազոր մարմին):»,

բ. 4-րդ կետը շարադրել հետևյալ խմբագրությամբ.

«4. Բնապահպանական և բնօգտագործման վճարներ վճարող անձինք (այսուհետ՝ վճար վճա​րողներ) բնապահպանական և բնօգտագործման վճարների հաշվարկ-հաշ​վե​տվութ​յուն​ները ներկայացնում են Հայաստանի Հանրապետության կառավարության 2001 թվականի հոկտեմբերի 17-ի N 986 որոշմամբ սահմանված կարգով:»,

գ. ուժը կորցրած ճանաչել 4.1-րդ կետը,

դ. 5-րդ կետում «կարգի 4-րդ և 4.1-ին կետերին» բառերը փոխարինել «կարգին» բառով,

ե. 6-րդ կետի առաջին և երկրորդ պարբերություններում «Համապատասխան լիազոր մարմինները» բառերը փոխարինել «Լիազոր մարմինը» բա​ռերով, իսկ երրորդ պար​​բե​րութ​յունից հանել «Հայաստանի Հանրապետության էներ​գե​տի​կայի և բնական պաշարների նախարարի կամ» բառերը, 

զ. 7-րդ կետում «համապատասխան լիազոր մարմիններ» բառերը փոխարինել «լիազոր մար​մին» բառով,

է. 8-րդ կետի առաջին նախադասությունում «Բնապահպանական կամ լիազոր մար​​մին​ները» բառերը փոխարինել «Լիազոր մարմինը» բառերով, «կատարում են» բառը` «կա​տա​րում է» բառով, «տրամադրում են» բառը` «տրամադրում է» բառով, երկրորդ նախա​դա​սութ​յունում «մարմինները» բառը փոխարինել «մարմինը» բառով, իսկ «ներառում են» բառը` «ներառում է» բառով,  

ը. 8.1-րդ կետի առաջին նախադասությունում «տրամադրում են» փոխարինել «տրա​մադրում է» բառով, առաջին և երկրորդ նախադասություններում «իրականացնող մար​​մին​ները» և «իրականացնող մարմիններին» բառերը փոխարինել համապա​տաս​խա​նա​բար` «իրա​կանացնող մարմին» և «իրականացնող մարմնին» բառերով,

թ. 10-րդ կետից հանել «բնապահպանական,» բառը,

ժ. 11-րդ և 12-րդ կետերում «համապատասխան բնապահպանական» բառերը փո​խա​րի​նել «լիազոր» բառով,
ժա. 22-րդ կետում «իրականացնում են բնապահպանական մար​մին​ները» բառերը փոխարինել «իրականացնում է լիազոր մարմինը» բա​ռերով, «որոնք» բառը փո​խա​րինել «որը» բառով, իսկ «կցում են» բառերը` «կցում է» բառերով,  
ժբ. N 1 ձևում  «բնապահպանական պետական տեսչության» բառերը փոխարինել «բնա​​​​​​պա​​հ​պանության և ընդերքի տեսչական մարմնի» բառերով,

2) որոշման 1-ին կետի «բ» ենթակետով հաստատված բնապահպանական և բնօգ​​տա​գործ​ման վճարներ վճարողների հաշվառման կարգում՝

ա. 4-րդ կետում «աշխատակազմի բնապահպանական պետական տեսչության և Հա​յաս​​​տանի Հանրապետության էներգետիկայի և բնական պաշարների նախա​րարության աշ​խա​տակազմի ընդերքի պետական տեսչության տարածքային բաժին» բառերը փոխարինել «բնա​պա​հպանության և ընդերքի տեսչական մարմին» բառերով,

բ. 9-րդ կետում «աշխատակազմի բնապահպանական պետական տեսչության և Հայաս​տանի Հանրապետության էներգետիկայի և բնական պաշարների նախա​րա​րութ​յան աշ​​խատակազմի ընդերքի պետական տեսչության տարածքային բաժինները հայտ​նաբերել կամ ստացել են» բառերը փոխարինել «բնա​պա​հպանության և ընդերքի տեսչական մար​մինը հայտնաբերել կամ ստացել է» բառերով,

գ. 10-րդ կետից հանել առաջին նախադասությունը, իսկ երկրորդ նախա​դա​սության «վեր​ջինս» բառը փոխարինել «Բնա​պա​հպանության և ընդերքի տեսչական մար​մինը» բառերով, 

3) որոշման 1-ին կետի «գ» ենթակետով հաստատված բնապահպանական և բնօգ​​տա​գործ​ման վճարների հաշվարկ-հաշվետվություններն էլեկտրոնային եղանակով ներ​կա​յաց​նելու կարգը շարադրել նոր խմբագրությամբ` համաձայն հավելվածի:

2. Սույն որոշման հավելվածով նախատեսված բնապահպանական և բնօգ​տա​գործման վճարների հաշվարկ-հաշվետվություններն էլեկտրոնային եղանակով ներ​կա​յացնելու կարգի դրույթները տարածվում են հաշվարկ-հաշվետվություններն էլեկ​տրո​նային եղանակով ներկայացնելու անհրաժեշտ կարողությունների ապա​հով​ման եռամ​սյակին հաջորդող հաշվետու եռամսյակների վրա: Բնապահպանական և բնօգ​​​տա​գործ​ման վճարների հաշ​վարկ-հաշվետվություններն էլեկտրոնային եղանակով ներ​​​կա​յաց​նելու անհրաժեշտ կարո​ղությունների ապահովման մասին տեղե​կա​տվութ​յունը հար​կային և լիազոր մարմինները հրապարակում են իրենց պաշ​տո​նական ինտեր​նե​տային կայքերում:

Հավելված

ՀՀ կառավարության 2017 թվականի

-------------- ---ի N -----Ն որոշման

Հաստատված է
ՀՀ կառավարության 2001 թվականի
հոկտեմբերի 17-ի N 986 որոշմամբ  
 
Կ Ա Ր Գ
ԲՆԱՊԱՀՊԱՆԱԿԱՆ ԵՎ ԲՆՕԳՏԱԳՈՐԾՄԱՆ ՎՃԱՐՆԵՐԻ ՀԱՇՎԱՐԿ-ՀԱՇՎԵՏՎՈՒԹՅՈՒՆՆԵՐՆ ԷԼԵԿՏՐՈՆԱՅԻՆ ԵՂԱՆԱԿՈՎ

ՆԵՐԿԱՅԱՑՆԵԼՈՒ
 
1. Սույն կարգով կարգավորվում են բնապահպանական և բնօգտագործման վճար վճարողների (այսուհետ նաև` վճար վճարողների) կողմից «Բնապահպանական և բնօգ​​տա​գործման վճարների մասին» Հայաս​տանի Հանրապետության օրենքի 11-րդ և 11.1-ին հոդ​վածներով սահմանված հաշվարկ-հաշ​վետ​վություններն (այսուհետ` հաշ​վարկ-հաշ​վե​տվութ​յուն) էլեկտրոնային եղանակով լիազոր և հարկային մարմիններ ներկայացնելու հետ կապ​ված հարաբերությունները: 

2. Սույն կարգում օգտագործվող «էլեկտրոնային եղանակով հաշվետվությունների ներ​​կա​յացում», «էլեկտրոնային թվային ստորագրություն» և «էլեկտրոնային ծածկագիր և գաղտ​նա​բառ» հասկացություններն ունեն «Հարկերի մասին» Հայաստանի Հանրա​պե​​տության օրենքի N 2 հավելածով սահմանված իմաստները:

3. Հաշվարկ-հաշվետվությունները սույն կարգին համապատասխան՝ էլեկտրո​նային եղա​նակով ներկայացնում են Հայաստանի Հանրապետության կառավարության 2001 թվա​կանի հոկտեմբերի 17-ի N986 որոշմամբ հաստատված բնապահպանական և բնօգտա​գործ​ման վճարների հաշվարկման ու վճարման կարգին համապատասխան հաշվարկ-հաշ​վետ​վություն ներկայացնելու պարտավորություն ունեցող վճա​րողները (այսուհետ` վճար վճարողներ), որոնք՝
1) «Հարկերի մասին» Հայաստանի Հանրապետության օրենքի N2 հավելվածին հա​մա​​պա​տասխան՝ հարկային մարմնից պետք է ստանան էլեկտրոնային ծածկագիր (օգտվողի մուտքի անուն և գաղտնաբառ).

2) հարկային մարմնի հետ պետք է կնքեն հաշվետվություններն էլեկտրոնային եղա​​նակով ներ​​կայացնելու պայմանագիր: Պայմանագրում նշվում են պայմանագրի առար​կան և ծա​ռա​յութ​յունների մատուցման պայմանները, վճարողի կողմից էլեկ​տրո​նային եղանակով հաշ​վարկ-հաշվետվությունները ներկայացնող լիազորված անձի անձնա​​գրային տվյալները և հան​​րային ծառայությունների համարանիշը կամ հան​րային ծառա​յությունների համարանիշ չու​նե​նալու վերաբերյալ տեղեկանքի համարը, վճար վճա​րողի և լիազոր մարմնի իրա​վունքներն ու պարտականությունները, համա​կարգի տեխ​նիկական խափանումների դեպ​քում վճար վճարողի կողմից հաշվարկ-հաշ​վե​տվությունները պատշաճ ձևով և ժամ​կետ​նե​րում ներկայացրած լինելու հավաստման ընթա​​ցակարգը, վեճերի քննարկման կարգը, կող​մերի պատասխանատվությունը, պայ​մա​​նագրի գործողության ժամկետը և այլ պայ​մաններ: 

4. Սույն կարգի 3-րդ կետով նախատեսված գործողություններն իրականացվում են միայն առաջին անգամ էլեկտրոնային եղանակով ներկայացվող հաշվարկ-հաշվ​ետ​վութ​յուն​ների համար:

5. Վճար վճարողն էլեկտրոնային եղանակով հաշվարկ-հաշվետվություն ներ​կայացնելու հա​մար հարկային մարմնի պաշտոնական ինտերնետային կայքի էլեկտրո​նային հաշ​վե​տվությունների բաժնում էլեկտրոնային ծածկագրի և գաղտնա​բառի մի​ջոցով մուտք է գործում հարկ վճարողի դարան ու ընտրում բնա​պահ​պանական և բնօգ​տագործման վճար​​ների հաշվարկ-հաշվետվությունը, որը բաղկացած է դիմային մասից և հավելվածից: 
6. Վճար վճարողը լրացնում է հաշվարկ-հաշվետվության հավելվածը (վնասակար նյու​թերը շրջակա միջավայր (օդային և ջրային ավազան) արտանետելու համար, արտա​դրութ​յան և սպառման թափոնները շրջակա միջավայրում սահմանված կարգով տեղադրելու համար, մակերևութային ջրերի օգտագործման համար, ստորերկրյա քաղցրահամ ջրերի արդյունահանված պաշարների համար, կենսապաշարների օգտա​գործման համար, պինդ օգտակար հանածոների (բացառությամբ մետաղական օգտա​կար հանածոների) մարված պաշարների, հանքային ջրերի, աղի արդյունահանված պաշար​ների համար), որը պետք է ներկայացվի բնապահպանության և ընդերքի տես​չական մարմին (այսուհետ` լիա​զոր մար​մին)` գրանցման: Հաշվետու ժամա​նա​կա​շրջանում բացառապես շրջակա միջավայրին վնաս պատճառող ապրանքների արտա​դրության և իրացման և (կամ) Հայաստանի Հանրա​պե​տութ​յուն շրջակա միջավայրին վնաս պատճառող ապրանքների ներմուծման և իրացման հա​մար բնապահպանական վճար վճա​​րող հա​մար​վելու դեպքում դիմային մա​սում կա​տար​վում է համապատասխան նշում, որի դեպ​քում հավել​վածը լիազոր մարմնի գրանց​ման հա​մար կարող է չլրացվել: Էլեկ​տրո​​​նային թվային ստորագրությամբ ստո​րա​գրված հաշվարկ-հաշ​վետվությունն ուղարկ​​​​վում է հարկային մար​մնի տեղե​կա​տվա​կան համակարգ:

7. Վճարողի կողմից հարկային մարմին ներկայացված հաշվարկ-հաշ​վետվությունում սխալ​ների ինքնուրույն հայտնաբերման դեպքում դրանց ճշտման ար​դյունք​​ներով սույն կար​գի 6-րդ կետով սահմանված կար​​գով լրացվում և ներկայացվում է ճշտված հաշվարկ-հաշ​վետվություն:

8. Լիազոր մարմինների կողմից կատարվող ստուգումների ընթացքում կամ ստու​գում​ների ավարտից հետո լիազոր մարմին ստուգվող կամ արդեն ստուգ​ված ժամա​նա​կա​շրջան​ներին վերաբերող հաշվարկ-հաշվետվություն (այդ թվում` ճշտված) չեն կարող ներ​​կայացվել: Հար​կային մարմնի կողմից կատարվող ստուգումների ընթացքում կամ ստու​​​գումների ավարտից հետո ստուգվող կամ արդեն ստուգված ժամա​նակա​շրջան​ներին վերա​բերող հաշվարկ-հաշվետվություն (այդ թվում` ճշտված) չեն կարող ներ​կայացվել: 

9. Հաշվարկ-հաշվետվությունը հարկային մարմնի կողմից ընդունվելու դեպքում հար​կային մարմնի՝ հաշվետվությունների ընդունման էլեկտրոնային համակարգի կող​մից ինքնաշ​​խատ եղանակով հարկ վճարողին ներկայացվում է հաշվարկ-հաշ​վետվության ստա​ցումը հավաստող համապատասխան էլեկտրոնային ծանուցում, որում նշվում է ստացման ամսաթիվը և տեղեկատվական բազայում գրանց​ման հա​մարը: Ծա​նուց​ման մեջ նշված ամսաթիվը հանդիսանում է հաշվարկ-հաշվետվությունը հար​​​կային մար​մին ներկայացնելու օր, բացառությամբ սույն կարգի 12-րդ կետում նշված դեպքերի:

10. Հարկային մարմինը հաշվարկ-հաշվետվության (այդ թվում` ճշտված) ներ​կա​յաց​ման օրվան հաջորդող մեկ աշխատանքային օրվա ընթացքում հաշվարկ-հաշ​վետվությունը (այդ թվում` ճշտված) էլեկտրոնային եղանակով ներկայացնում է Հայաստանի Հանրապետության բնա​պահ​պա​​նութ​յան նախարարության բնապա​հպա​նության և ընդերքի տեսչական մարմին (այսուհետ` լիազոր մարմին):

11. Եթե լիազոր մարմնում գրանցման համար ներկայացված հաշվարկ-հաշ​վետվության (այդ թվում` ճշտված) հավելվածը գրանցման առումով ենթակա են ճշտման, ապա լիազոր մար​մինը դրանք ստանալու օրվան հաջորդող երեք աշխա​տան​քային օրվա ըն​թացքում պատշաճ ձևով գրավոր ծա​նուցում է վճարողին` միաս​նա​կան հաշվարկ-հաշվետվության ճշտման անհրա​ժեշ​տութ​​յան մա​սին: Վճա​րողը սույն կարգի 6-րդ կետով սահ​մանված կար​​գով լրացնում և ներկայացնում է ճշտված հաշ​վարկ-հաշ​վետվություն: 

12. Եթե հաշվարկ-հաշվետվությունը (այդ թվում` ճշտված) ներկայացվել է սույն կարգի 8-րդ կետում նշված պահանջների խախտմ​ամբ, ապա լիազոր մարմինը դրանք ստա​նալու օրվան դրանք ստանալու օրվան հա​ջոր​​դող մեկ աշխատանքային օրվա ընթացքում ծա​նուցում է հարկ վճարողին և հարկային մարմնին: Սույն կետում նշված դեպ​​քում հաշ​վարկ-հաշ​վ​ետվությունը (այդ թվում` ճշտված) հարկային մարմնի` հաշ​վե​տվութ​յունների ներ​կա​յաց​ման էլեկտրոնային հա​մա​կար​գում համարվում է չընդունված: 

13. Վճար վճարողի կատարած գործողությունների պատմությունը պահպանվում է հարկային մարմնի կայքէջի իր համապատասխան դարանում, որտեղից նա կարող է բեռնել տեղեկատվությունը և տպել: Վճար վճարողի ներկայացրած հաշվարկ-հաշ​վե​տվութ​յունները (դրա բաղկացուցիչ մաս կազմող դիմային մասը և հավելվածը) փո​փոխ​ման ենթակա չեն:

14. Էլեկտրոնային եղանակով հաշվարկ-հաշվետվություններ ներկայացնելու լիա​զո​​րութ​յուն ունեցող անձինք և նրանց էլեկտրոնային թվային ստորագրությունները գրանց​վում և հաշվառվում են հարկային մարմնում:»:

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՀՈԿՏԵՄԲԵՐԻ 17-Ի N 986 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի անհրաժեշտությունը (նպատակը). Նախագծի ընդունումը պայմանավորված է ՀՀ վարչապետի 19.01.2017թ. N35-Ա որոշ​մամբ հաստատված` ՀՀ հար​կային օրենսգրքի կի​րարկումն ապա​​հովող միջոցառումների ցանկի 72-րդ կե​տով և ՀՀ կառավարության 08.06.2017թ. նիստի N24 արձանագրային որոշ​ման հա​վել​վածով սահմանված` Հայաստանի գործարար միջավայրի բարելավման 2017 թվականի միջո​ցա​ռում​ների ծրագրի 1-ին կետի 2-րդ ենթակետով նախատեսված միջոցառումների կատարման անհրաժեշտությամբ: Մասնավորապես` նախա​տեսված է համա​պա​տաս​խան փոփո​խութ​յուններ նախատեսող իրավական ակտի նախագծի ներ​կա​յա​ցում ՀՀ կառավարության աշխատակազմ, որի արդյունքում տնտեսավարողները բնա​պահ​պա​նա​կան և բնօգտա​գործ​​ման վճարների հաշվարկ-հաշվետվությունները կներկայացնեն բա​ցառապես էլեկտրո​նային եղանակով:

2. Կարգավորման հարաբերությունների ներկա վիճակը և առկա խնդիրները. Կարգավորման ենթակա խնդիր է հանդիսանում «Բնապահպանական և բնօգտա​գործ​ման վճարների մասին» Հայաստանի Հանրապետության օրենքի 11-րդ և 11.1-ին հոդված​ներով սահմանված բնապահպանական և բնօգտագործման վճարների հաշվարկ-հաշվետվություններն էլեկտրոնային եղա​նակով ներկայացնելու կարգի սահմանումը:

3. Առկա խնդիրների առաջարկվող լուծումները. Նախագծով առաջարկվում է սահ​մանել «Բնապահպանական և բնօգտա​գործման վճարների մասին» Հայաստանի Հան​րա​պե​տութ​յան օրենքի 11-րդ և 11.1-ին հոդվածներով սահմանված բնապահպանական և բնօգտագործման վճարների հաշվարկ-հաշ​​վետվութ​յուն​ներն էլեկտրոնային եղանակով ներ​կայացնելու կարգը: 
4. Կարգավորման առարկան. Նախագծի կարգավորման առարկան բնա​պահ​պանական և բնօգտագործման վճարների հաշվարկ-հաշ​վետ​վութ​յուն​ներն էլեկ​տրո​նային եղանակով ներկայացնելու կարգի ապահովումն է: 
5. Նախագծի մշակման գործընթացում ներգրավված ինստիտուտները և անձինք. Նախագի​ծը մշակվել է ՀՀ ԿԱ պետական եկամուտների կոմիտեի կող​​մից: 
6. Իրավական ակտի կիրառման դեպքում ակնկալվող արդյունքը. Նախագծի ընդուն​​​​​​​​​​​​​​​​​​​​ման արդ​յուն​​քում ակնկալվում է սահմանել բնապահպանական և բնօգ​տա​գործման վճարների հաշվարկ-հաշ​վետվութ​յուն​ներն էլեկտրոնային եղանակով ներ​կա​յաց​նելու կարգը:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՀՈԿՏԵՄԲԵՐԻ 17-Ի N 986 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ
«Հայաստանի Հանրապետության կառավարության 2001 թվականի հոկտեմբերի 17-ի N986 որոշման մեջ փոփոխություններ կատարելու մասին» ՀՀ կառավարության որոշ​ման նա​​խագծի ընդունման կապակցությամբ այլ իրավական ակտեր ընդունելու անհրա​​ժեշ​տութ​յուն չի առաջանում:

ԵԶՐԱԿԱՑՈՒԹՅՈՒՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՀՈԿՏԵՄԲԵՐԻ 17-Ի N 986 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԾԱԽՍԵՐԻ ԱՎԵԼԱՑՄԱՆ ՄԱՍԻՆ
«Հայաստանի Հանրապետության կառավարության 2001 թվականի հոկտեմբերի 17-ի N986 որոշման մեջ փոփոխություններ կատարելու մասին» ՀՀ կառավարության որոշ​ման նախագծի ընդունման կապակցությամբ պետական բյուջեի եկամուտների էական նվա​զեցում կամ ծախսերի էական ավելացում չի առաջանա:
ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՀՈԿՏԵՄԲԵՐԻ 17-Ի N986 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության  բովանդակությունը
	Եզրակացություն
	Կատարված

փոփոխությունները

	ՀՀ տնտեսական զարգացման և ներդրումների նախարարություն
31.08.2017թ.

N05/09.1.4/8701-17
	«Հայաստանի Հանրապետության կառա​վարության 2001 թվականի հոկտեմբերի 17-ի N986 որոշման մեջ փոփո​խութ​յուն​ներ կատարելու մասին» ՀՀ կառա​վա​րութ​յան որոշման նախագծի վերաբերյալ ՀՀ տնտեսական զարգացման և ներ​դրում​ների նախարարությունն առար​կություններ և առաջարկություններ չունի:
	Ընդունվել է ի գիտություն
	

	ՀՀ բնապահպանության նախարարություն
06.09.2017թ.

N 1/01.2/12111-17


	«ՀՀ կառավարության 2001թ․ հոկ​տեմ​բերի 17-ի N986 որոշման մեջ փո​փո​խություններ կատարելու մասին» ՀՀ կառավարության որոշման նախագծի վերաբերյալ ՀՀ բնապահպանության նախա​րարությունը դիտողություններ և առաջարկություններ չունի:
	Ընդունվել է ի գիտություն
	

	ՀՀ ֆինանսների նախարարություն
27.09.2017թ.

N01/2-4/17432-17


	«Հայաստանի Հանրապետության կառա​վարության 2001 թվականի հոկ​տեմ​բերի 17-ի N986 որոշման մեջ փոփո​խութ​յուն​ներ կատարելու մասին» ՀՀ կա​ռա​վա​րու​թյան որոշման նախա​գծով հաս​տատված հավելվածով սահմանված կար​գի 12-րդ կետում «երեք աշխատանքային օրվա» բառերը փոխա​րինել «մեկ աշ​խա​տան​քային օրվա» բառերով, հաշվի առ​նելով սույն գրության 1-ին կետով ներ​կա​յացված նկատառումները (հար​կային մար​մնին, ըստ էության, հաշվարկի (այդ թվում` ճշտված) ներ​կա​յացման օրվան հա​ջոր​​դող մեկ աշխա​տան​քային օրվա ընթացքում հայտնի է դառ​նում կարգով սահմանված պահանջ​ների խախ​տում​ների մասին): 
	Ընդունվել է
	Կար​գի 12-րդ կետում «երեք աշ​​խատանքային օրվա» բա​ռերը փոխա​րինվել են «մեկ աշ​խա​տանքային օրվա» բա​ռե​րով:



	ՀՀ արդարադատության նախարարություն

27.09.2017թ.

N02/23/21418-17

	«Հայաստանի Հանրապետության կառա​վարության 2001 թվականի հոկտեմբերի 17-ի N 986 որոշման մեջ փոփո​խություններ կատարելու մասին» Հայաս​տանի Հանրապետության կառա​վա​րության որոշման նախագծի 1-ին կետի 1-ին ենթակետի «ժ» պար​բերությամբ նախա​տեսվող փոփո​խութ​յամբ պայմա​նա​վորված` փոփոխվող կարգի 22-րդ կետում «որոնք շարժի​չավոր լողա​միջոցներից օդային ավազան վնա​սակար նյութերի արտանետման համար վճարի վճարման փաստը հաստա​տող փաս​տաթղթերի բնօրի​նակները կցում են համապատասխան գործին» ձևա​կեր​պումն անհրաժեշտ է փոխարինել «որը շար​ժիչավոր լողամիջոցներից օդային ավա​զան վնասակար նյութերի արտա​նետման համար վճարի վճարման փաս​տը հաս​տատող փաստաթղթերի բնօրի​նակ​ները կցում է համապատասխան գոր​ծին» ձևա​կերպմամբ:
	Ընդունվել է
	Կարգի 22-րդ կետում նա​խա​տես​վում է «որոնք» բառը փո​խա​​րինել «որը» բառով, իսկ «կցում են» բառերը` «կցում է» բառերով:  



	
	Նախագծի 1-ին կետի 3-րդ ենթակետով նոր խմբագրությամբ շարադրվող «Բնա​պահ​պանական և բնօգտագործման վճարների հաշվարկ-հաշվետ​վութ​յուն​ներն էլեկտրոնային եղանակով ներ​կա​յաց​նելու» կարգի 3-րդ կետի 1-ին և 2-րդ ենթակետերով սահմանվում է այն վճա​րողների շրջա​նակը, ովքեր հաշվարկ-հաշվ​ե​տվութ​յունները կարող են ներ​կայացնել էլեկտ​րոնային եղա​նակով: Հաշվի առնելով այն հան​գամանքը, որ նախագծով նախա​տեսվում է սահմանել տնտեսվարողների կող​մից բնապահ​պա​նական և բնօգտա​գործման վճարների հաշվարկ-հաշ​վետ​վութ​յունները բացա​ռա​պես էլեկտրո​նային եղանակով ներ​կայացնելու կարգ` գտնում ենք, որ նշված կարգի 3-րդ 1-ին և 2-րդ ենթա​կետերով նա​խատեսվող պայմանները պետք է սահմանվեն իմ​պերատիվ կերպով:
	Ընդունվել է 
	   Կարգի 3-րդ կետի 1-ին և 2-րդ ենթակետերով պայ​ման​ները սահ​մանվել են իմպե​րա​տիվ կերպով: 

   Նախագծով նախա​տես​վել է, որ հաշվարկ-հաշ​վետվութ​յուն​ներն էլեկտրո​նային եղա​նա​կով ներ​կայացնում են դրանք ներ​կա​յաց​նելու պար​տա​վորություն ունե​ցող վճա​րող​ները, որոնք՝

1) «Հարկերի մասին» ՀՀ օրենքի N2 հավելվածին համա​​պա​​​տասխան՝ հարկային մար​մնից պետք է ստանան էլեկ​տրոնային ծածկագիր (օգտվո​ղի մուտքի անուն և գաղտ​նաբառ).

2) հարկային մարմնի հետ պետք է կնքեն հաշ​վետ​վութ​յուններն էլեկտրոնային եղա​​​նակով ներ​​կայացնելու պայ​մանագիր:

